
ՈՐՈՇՈՒՄ

<<____>> _________________2013 թվական N ___Ա

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

    Հայաստանի Հանրապետության կառավարության 2003 թվականի հունիսի 13-ի N882-Ն որոշմանը համապատասխան` Հայաստանի Հանրապետության կառավարությունը  ո ր ո շ ու մ է.
1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանն իր տնօրինության՝ Հայաստանի Հանրապետության Տավուշի մարզի, Դիլիջան քաղաքի, Թբիլիսյան խճուղի 129/9 հասցեում գտնվող` 922.9 քառ. մետր մակերեսով անշարժ գույքը և դրա օգտագործման ու սպասարկման համար անհրաժեշտ հողամասն (այսուհետ` գույք)  օտարել  մրցույթով: 

2. Սահմանել.

1)  Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2013 թվականի հոկտեմբերի 1-ի դրությամբ գույքի գնահատված արժեքը` 10589.338  հազ. դրամ,
2) մրցույթով օտարման ենթակա գույքի նվազագույն գինը՝  10589.338   հազ. դրամ.

3) Գնորդը պարտավոր է նաև վճարել գույքի զբաղեցրած, օգտագործման ու սպասարկման համար անհրաժեշտ 3060.92 քառ. մետր մակերեսով հողամասի կադաստրային արժեքը՝ 3801.662 հազ.դրամ:
3. Հայաստանի Հանրապետության կառավարությանն առընթեր պետական գույքի կառավարման վարչության պետին՝

1) մրցույթի անցկացման օրվանից առնվազն մեկ ամիս առաջ վարչության պաշտոնական և www.azdarar.am կայքերում տեղադրել ընդհանուր տեղեկություններ գույքի, մրցույթի  անցկացման պայմանների, ժամկետների և մասնակիցներին ներկայացվող պահանջների վերաբերյալ.

2) սույն որոշումն ուժի մեջ մտնելուց հետո եռամսյա ժամկետում կազմակերպել մրցույթի անցկացումը.

3) մրցույթի հաղթողի կողմից (այսուհետ՝ գնորդ) գույքի վաճառքի գնի, ինչպես նաև հողամասի կադաստրային արժեքի և գույքի արժեքի որոշման համար նախատեսված 170748 ՀՀ դրամ գումարի (ներառյալ ավելացված արժեքի հարկը) վճարումից հետո՝ մեկամսյա ժամկետում գնորդի հետ կնքել առուվաճառքի պայմանագիր, դրանում նախատեսելով, որ գնորդը պարտավորվում է իր միջոցների հաշվին վճարել գույքային իրավունքների պետական գրանցման համար օրենքով սահմանված գումարներն ու տուրքերը:

4.   Սահմանել մրցույթի հաղթողին որոշելու հետևյալ պայմանները՝

1) օտարվող գույքի համար առաջարկվող գինը,
2) ներդրումների չափը` տարիների կտրվածքով:
5.  Մրցույթի մասնակցության նախավճարը սահմանվում է գույքի նվազագույն գնի 5 տոկոսի չափով: Մրցույթի հաղթողի կողմից մուծված նախավճարը ներառվում է առաջարկվող գնի մեջ:

6. Մրցույթի հաղթողը գույքի արժեքը պետք է վճարի մրցույթի արձանագրությունը ստանալու օրվանից եռամսյա ժամկետում Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի, իսկ հողամասի կադաստրային արժեքը վճարել <<Շենքերի և շինու​թյուն​ների օտարման գործընթացում պե​տա​կան սեփականություն հանդիսացող հողերի օտա​րումից մուտքեր>> գանձապետական հաշվին:

ՀՀ ԿԱ պետական գույքի կառավարման վարչության պետ 

Արման Սահակյան
	                                Պետական գույքն օտարելու մասին
ՀՀ կառավարության որոշման նախագծի հիմնավորում

	1.
	Անհրաժեշտությունը

	
	ՀՀ կառավարությանն առընթեր պետական գույքի կառավարման վարչություն է դիմել ՀՀ Տավուշի մարզի Դիլիջան քաղաքի բնակիչ Հրաչյա Հարությունյանը՝ խնդրելով իրեն օտարել Դիլիջան քաղաքի Թբիլիսյան խճուղի 129/9  հասցեում գտնվող 922.9 քառ.մետր ընդհանուր մակերեսով վարչական շենքն իր սպասարկման և օգտագործման համար անհրաժեշտ 0.306092 հա հողատարածքով, միաժամանակ տեղեկացնելով, որ այն գտնվում է անմիջապես իր բնակարանի հարևանությամբ և գնելու դեպքում պարտավորվում է այնտեղ կատարել ներդրումներ և իրականացնել ձեռնարկատիրական գործունեություն, ինչպես նաև իր միջոցների հաշվին բարեկարգել հարևանությամբ գտնվող ՀՀ պետական սեփականություն հանդիսացող Դիլիջան քաղաքի Թբիլիսյան խճուղի 129/10 հասցեի համար առանձնացված մուտքը:

ՀՀ կառավարության 2003 թվականի հունիսի 13-ի N882-Ն որոշմամբ սահմանված կարգին համապատասխան մշակվել է <<Պետական գույքն օտարելու մասին>> ՀՀ կառավարության որոշման նախագիծը:

	2.
	 Ընթացիկ իրավիճակը և խնդիրները

	
	ՀՀ կառավարության 2010 թվականի հունիսի 10 N804-Ն որոշման համաձայն ՀՀ տրանսպորտի և կապի նախարարության տնօրինության ՀՀ Տավուշի մարզի,
Դիլիջան քաղաքի, Թբիլիսյան խճուղի 129/9  հասցեում գտնվող անշարժ գույքն (նախկինում՝ ք. Դիլիջան Սայաթ-Նովա փողոց) իր զբաղեցրած, օգտագործման ու սպասարկման համար անհրաժեշտ հողամասով ընդգրկվել է օտարման նպատակով ՀՀ կառավարությանն առընթեր պետական գույքի կառավարման վարչության տնօրինությանը հանձնվող գույքի կազմում: 

Ներկայացված նախագծով առաջարկվում է ՀՀ ԿԱ պետական գույքի կառավարման վարչության տնօրինության, ՀՀ Տավուշի մարզի, Դիլիջան քաղաքի Թբիլիսյան 129/9 խճուղի հասցեում գտնվող` 922.9 քառ. մետր մակերեսով անշարժ գույքը (անշարժ գույքի սեփականության իրավունքի պետական գրանցման վկայական N21082013-11-0020) օտարել մրցույթով:

 2013 թվականի հոկտեմբերի 1-ի դրությամբ կատարվել է գույքի շուկայական արժեքի գնահատում, համաձայն որի գույքի գնահատված արժեքը կազմում է 10589.338  հազ. դրամ:
Մրցույթով օտարման ենթակա գույքի նվազագույն գինը սահմանվել է գնահատված արժեքի 100%-ի չափով` 10589.338 հազ. դրամ:

 Գնորդին է օտարվում նաև գույքի զբաղեցրած, օգտագործման ու սպասարկման համար անհրաժեշտ 3060.92 քառ. մետր հողամասը՝ 3801.662 հազ.դրամ կադաստրային արժեքով:

Հողամասն ընդգրկված չէ ՀՀ հողային օրենսգրքի 60-րդ հոդվածով նախատեսված սահմանափակումների  ցանկում: Գույքը գտնվում է տարածագնահատման 10-րդ գոտում, հողի 1 քառ. մետրի կադաստրային արժեքը կազմում է 1242 ՀՀ դրամ:                        Գնորդը պետք է վճարի նաև գույքի արժեքի որոշման վճարը` 170748 ՀՀ դրամը /ներառյալ ԱԱՀ/:

	3.
	Տվյալ բնագավառում իրականացվող քաղաքականությունը 

	
	Անշարժ գույքի օգտագործման արդյունավետության բարձրացումը, պետական բյուջեի մուտքերի ավելացման ապահովումը:

	4.
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Պետական և  ՏԻՄ բյուջեների մուտքերի ավելացում, ինչպես նաև տարածքի վիճակի բարելավում: Նշված նախագծի ընդունումը կապահովվի ՀՀ կառավարության 2010 թվականի հունիսի 10-ի N804-Ն որոշման պահանջների կատարումը:


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	<<Պետական գույքն օտարելու մասին>> Հայաստանի Հանրապետության  կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում:

	3. Նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	----------------------------------

	4. Այլ տեղեկություններ

	
	---------------------------------------

	5. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և /կամ  քննարկումներին

	
	-------------------------------------------------------

	3.
	Այլ տեղեկություններ

	
	---------------------------------------


ՀՀ ԿԱ պետական գույքի կառավարման վարչության պետ 

Արման Սահակյան

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ 
ՀՀ կառավարության  որոշման նախագծի վերաբերյալ
շահագրգիռ  նախարարություններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխոությունները

	1
	2
	3
	4

	ՀՀ ֆինանսների նախարարություն   18.10.2013թ.              N1/9.2/15700-13
	1. Առաջարկվել է Նախագծի 2-րդ կետի 3-րդ ենթակետի «3060.92 քառ. մետր» բառերից հետո ավելացնել «մակերեսով» բառը:

2. Առաջարկվել է  Նախագծի 4-րդ կետը շարադրել որպես 3-րդ կետի 3-րդ ենթակետ` շտկելով հետագա համարակալումը:

3. Առաջարկվել է Նախագծի 5-րդ կետը լրացնել 3-րդ ենթակետով, որով կնախատեսվի գնորդի կողմից Նախագծով ստանձնած պարտավորությունների կատարման ապահովման որևէ միջոց: Նշված ենթակետով նախատեսված` պարտավորությունների կատարման ապահովման միջոց նախատեսելու օրինակ կարող է հանդիսանալ ձեռք բերված համապատասխան գույքը Հայաստանի Հանրապետության ֆինանսների նախարարությունում գրավադրելու պայմանի ամրագրումը` ներդրումների կատարման ապահովման նպատակով:


	1. Ընդունվել է

2.Ընդունվել է

3. Չի ընդունվել  
	1. Նախագծի 2-րդ կետի 3-րդ ենթակետը  խմբագրվել է
2.  Նախագիծը խմբագրվել է նոր համարակալմամբ:

3.Քանի որ ՀՀ կառավարությանն առընթեր պետական գույքի կառավարման վարչության և գնորդի միջև կնքվում է <<գույքի օտարման և գրավի պայմանագիր>>, համաձայն որի գույքը համարվում է գրավադրված մինչև գնորդի կողմից ստանձնած պարտավորությունների լիարժեք կատարումը, որի վերահսկողությունը իրականացվում է վարչության համապտասխան ստորաբաժանման կողմից


	ՀՀ կառավարությանն առընթեր անշարժ գույքի կադաստրի պետական կոմիտե 17.10.2013թ. NԵ/7.2/6947-13                       
	Առաջարկություններ և դիտողություններ չունի

	ՀՀ տարածքային կառավարման նախարարություն 31.10.2013թ.                   N03/15/5981-13
	Առաջարկություններ և դիտողություններ չունի

	ՀՀ արդարադատության նախարարություն 30.10.2013թ.               N01/6404-13  
	Առաջարկություններ և դիտողություններ չունի

